
 

   
 
 

21. maj 2021 

Inatsisartut suleriaasianni § 37 imm. 1 malillugu Naalakkersuisunut uku apeqquteqaatigaakka: 

Naalakkersuisunut apeqquteqaatit: 

1. Ukiuni tallimani kingullerni qassit Alliaq aqqutigalugu katsorsartissimappat? 

a. Maannamut paasisat ilisimasallu tunngavigalugit nuna tamakkerlugu persuttaanermut 

akiuiniarnermut iliuusissiortoqarsimava? 

i. Taamaattoqanngippat, iliuusissiornerup taamaattup suliarinera 

atuutilersinneqarneralu qanoq akeqassava? 

 

2. Pisortanut aningaasatigut allaffissornikkullu suut kingunerissavai, pinerluttulerinermi inatsimmi 

paragraffimik ilanngusisoqassagaluarpat, isumapiloqarneq tunngavigalugu 

tatiginnilersitsiniaanerup inatsisinik unioqqutitsinertut isigineqalersinnissaanut, aammalu 

siunertarineqalerluni meeqqat kinguaassiuutimikkut kanngutsaattuliorfigineqarnissaannik 

illersuinerput soorlu assersuutigalugu internettikkut? 

 

3. Pisortanut aningaasatigut allaffissornikkullu suut kingunerissavai, Istanbulimut isumaqatigiissut 

atuutilersikkaanni, angerlarsimaffimmi arnat meeqqallu persuttaanermut illersorniarlugit 

suliniuteqartumut? 

 

a. Naalakkersuisut namminneerlutik naalagaaffimmut saaffiginnilersaarpat, nunatta 

nunatut allatuulli inissisimanissaa imaasillugu isumaqatigiissup nunatsinni 

atuutilersinnaaneranut siunertaqartumik? 

 

4. Eqqartukkamut tunngasunik allanik soqutiginaatilinnik Naalakkersuisut paasissutissiisinnaappat? 

 

(Inatsisartunut ilaasortaq Anna Wangenheim, Demokraatit) 

Tunngavilersuut 

Inuiaqatigiit ilutsinni ajoraluartumik persuttaaneq ajornartorsiutaavoq annertooq aaqqinneqanngitsoq. 

Politiit ukiumut nalunaarusiai tunngavigalugu persuttaaneq suli annertusiartorpoq. Ajornartorsiut, 

pinngitsoorata aaqqinniartariaqagarput. 

Taamatullu kinguaassiutitigut pinerluutit, ukiorpassuarni ajornartorsiutaasimasorujussuit kisitsisillu 

malillugit piffinni amerlasuuni qaffakkiartortut. 

Taakku ajornartorsiutit politikkikkut qisuariarfigisariaqarpagut, meeqqanik ilaqutariinnillu nukittuunik 

pilersitsissagutta, piffissaagallartillugulu inuuniarnikkut kingornussap pitsaanngitsup kipitinnissaanut 

iliuuseqarsinnaalerluta. 



 

   
 
 
Apeqqutima ullut suliffiusut qulit iluanni akineqarnissaat kissaatigaara. 


